
სახელმწიფო შესყიდვის შესახებ ხელშეკრულება №02/05/19-250

ქ. თბილისი 28 ოქტომბერი, 2019 წელი.

ერთის მხრივ სსიპ სახელმწიფო სერვისების განვითარების სააგენტო (შემდგომში ,,შემსყიდველი”), მისი
წარმომადგენლის, სააგენტოს მხარდაჭერის დეპარტამენტის დირექტორის ნინო ინწკირველის და და მეორეს
მხრივ შპს “იუჯითი“ (შემდგომში ,,მიმწოდებელი”), მისი დირექტორის ერმილე სულაძის სახით, სახელმწიფო
შესყიდვების შესახებ კანონმდებლობისა და მიმწოდებლის სატენდერო წინადადების საფუძველზე,
№NAT190018280 ელექტრონული ტენდერის ჩატარების შედეგად, ,,სახელმწიფო შესყიდვების შესახებ’’
საქართველოს კანონის მე–3 მუხლის პირველი პუნქტის ,,ჟ’’ ქვეპუნქტის საფუძველზე დებენ სახელმწიფო
შესყიდვის შესახებ ხელშეკრულებას

1. ხელშეკრულებაში გამოყენებულ ტერმინებს აქვთ შემდეგი მნიშვნელობა:

1.1. ,,ხელშეკრულება სახელმწიფო შესყიდვის შესახებ“ (შემდგომში - „ხელშეკრულება“) - შემსყიდველსა და
მიმწოდებელს შორის დადებული ხელშეკრულება, რომელიც ხელმოწერილია მხარეთა მიერ, მასზე
თანდართული ყველა დოკუმენტით და ასევე მთელი დოკუმენტაციით, რომლებზეც ხელშეკრულებაში არის
აღნიშნული.

1.2. „ხელშეკრულების ღირებულება“ - საერთო თანხა, რომელიც უნდა გადაიხადოს შემსყიდველმა
მიმწოდებლის მიერ ხელშეკრულებით ნაკისრი ვალდებულებების სრული და ზედმიწევნით
შესრულებისათვის.

1.3. „დღე“, „კვირა“, „თვე“ - კალენდარული დღე, კვირა, თვე, თუ ხელშეკრუელბით სხვა რამ არ არის
განსაზღვრული.

1.4. „შემსყიდველი“ - ორგანიზაცია, რომელიც ახორციელებს შესყიდვას.

1.5. „მიმწოდებელი“ - პირი, რომელიც აწვდის საქონელს ამ ხელშეკრულების ფარგლებში.

1.6. „საქონელი “ - ხელშეკრულების მე-2 მუხლით გათვალისწინებული ხელშეკრულების საგანი.

2. ხელშეკრულების საგანი

სააგენტოს მონაცემთა დამუშავების ძირითად და სარეზერვო ცენტრებში არსებული Firewall-ს ლიცენზიების
შესყიდვა თანმდევი მომსახურებით (CPV-48730000).

3. ხელშეკრულების ღირებულება

3.1. ხელშეკრულების ღირებულება შეადგენს 292 113.00 (ორას ოთხმოცდათორმეთი ათას ას ცამეტი) ლარს.
3.2. ხელშეკრულების ღირებულება მოიცავს როგორც შესყიდვის ობიექტის ღირებულებას, ასევე წინამდებარე
ხელშეკრულების შესრულებასთან დაკავშირებით მიმწოდებლის მიერ გაწეულ ყველა ხარჯს და
საქართველოს კანონმდებლობით გათვალისწინებულ გადასახადებს.
3.3დაფინანსების წყარო: სააგენტოს კანონმდებლობით ნებადართული შემოსავლები.



4. მხარეთა ვალდებულებები

4.1. მიმწოდებელი ვალდებულია:
ა) უზრუნველყოს წინამდებარე ხელშეკრულებით გათვალისწინებული შესყიდვის ობიექტის მიწოდება
ხელშეკრულებით გათვალისწინებული პირობების შესაბამისად;
ბ) განიხილოს შემსყიდველის პრეტენზიები და მიაწოდოს მოტივირებული პასუხი ყველა საკითხზე;
გ) ხელშეკრულებასთან დაკავშირებული ნებისმიერი ინფორმაციის მიწოდება აწარმოოს წერილობით;
დ) ხელი შეუწყოს შემსყიდველს ინსპექტირების განხორციელებისას;
ე) განიხილოს შემსყიდველის პრეტენზიები და მიაწოდოს მოტივირებული პასუხი ყველა საკითხზე,
აგრეთვე დაუყოვნებლივ უზრუნველყოს აღმოჩენილი ხარვეზის გამოსწორება;
ვ) დაიცვას და არ გადასცეს მესამე პირებს განსახორციელებელი სამუშაოების, მათი ადგილმდებარეობის და
შინაარსის შესახებ ინფორმაცია.
ზ) შესაბამისი სახელმწიფო უწყების მიერ გაცემული სახელმწიფო საიდუმლოებასთან დაკავშირებული
საქმიანობის ნებართვა – ფორმა N2 ან ფორმა N3 მატერიალური სახით წარმოადგინოს შემსყიდველ
ორგანიზაციაში ხელშეკრულების გაფორმებიდან 5 სამუშაო დღის განმავლობაში;
თ) განახორციელოს ამ ხელშეკრულებით მასზე დაკისრებული სხვა ვალდებულებები.
ი) შემოგვთავაზოს ისეთი პროდუქტი. რომელიც თავსებადია დანართი N1-ში მოცემულ ცხრილებში
წარმოდგენილ ტექნიკურ პარამეტრებთან.

4.2. შემსყიდველი ვალდებულია:

ა) უზრუნველყოს ხელშეკრულების შესრულების კონტროლი;
ბ) განახორციელოს ამ ხელშეკრულებით მასზე დაკისრებული სხვა ვალდებულებები.

5. ხელშეკრულების შესრულების კონტროლი

5.1. შემსყიდველის მხრიდან შესყიდვების კონტროლს (ინსპექტირებას) განახორციელებს სახელმწიფო
სერვისების განვითარების სააგენტოს ინფორმაციული ტექნოლოგიების ინფრასტრუქტურის მართვის
სამსახურის უფროსი ზურაბ ქუმსიაშვილი, ხოლო ხელშეკრულების პირობების შესრულების კონტროლს
განახორციელებს შესყიდვების სამსახურის სპეციალისტი ლიკა რაზმაძე.
5.2. შესყიდვის ობიექტის მიწოდებისას გაფორმდება მიღება-ჩაბარების აქტი, სადაც დაფიქსირდება
მიმწოდებლის მიერ ნაკისრი ვალდებულებების შესრულების შესაბამისობა წინამდებარე ხელშეკრულების
პირობებთან.
5.3. ხელშეკრულების პირობებთან შესაბამისობის დადგენის მიზნით, შემსყიდველი უფლებამოსილია
საკუთარი ხარჯით, მის მიერ შერჩეული მეთოდით შეამოწმოს მოწოდებული შესყიდვის ობიექტის ხარისხი
ნებისმიერ დროს.

6. შესყიდვის ობიექტის მიწოდების პირობები

6.1 მიწოდებულ შესყიდვის ობიექტთან ერთად მიმწოდებელმა უნდა მიაწოდოს შემსყიდველს შემდეგი
დოკუმენტაცია: საგადასახადო ანგარიშ-ფაქტურა (კანონმდებლობით გათვალისწინებულ შემთხვევაში),
სასაქონლო ზედნადები, შესყიდვის ობიექტის დასახელების, რაოდენობის, ერთეულის ფასის და საერთო
ღირებულების მითითებით.
6.2 პასუხისმგებლობა აღნიშნული დოკუმენტების დაგვიანებით მიღების შედეგად შემსყიდველისთვის
წარმოქმნილი ყველა ხარჯისთვის ეკისრება მიმწოდებელს.



7. შესყიდვის ობიექტის მიღება-ჩაბარების წესი

7.1 მიწოდებული შესყიდვის ობიექტის მიღება-ჩაბარება უნდა განხორციელდეს შემსყიდველის მხრიდან
ინსპექტირების განმახორციელებელი პირების მონაწილეობით მიწოდებიდან არაუმეტეს 10 დღის ვადაში,
მიღება–ჩაბარების აქტის გაფორმებით, სადაც მიეთითება მიწოდებული შესყიდვის ობიექტის დასახელება,
რაოდენობა და ფასი.

8. შესყიდვის ობიექტის მიწოდების ადგილი და ვადები

8.1 შესყიდვის ობიექტის მიწოდება უნდა განხორციელდეს ელექტრონული სახით, კერძოდ ელ. ფოსტის
საშუალებით მეილზე : Network@sda.gov.ge . (მისამართი: ქ. თბილისი, აკ. წერეთლის გამზ. №67ა და მეტრო
ახმეტელის მიმდებარე ტერიტორია).
8.2 მიმწოდებლმა შესყიდვის ობიექტის მიწოდება (თანმდევი მომსახურებით) უნდა უზრუნველყოს
ხელშეკრულების გაფორმებიდან არაუმეტეს 10 კალენდარული დღის განმავლობაში.

9. ანგარიშსწორება
9.1 ანგარიშსწორება განხორციელდება შემდეგი პირობებით:
ა) ანგარიშსწორების ვალუტა -ლარი;
ბ) ანგარიშსწორების ფორმა - უნაღდო, წინამდებარე ხელშეკრულებაში მითითებული მიმწოდებლის საბანკო
რეკვიზიტების შესაბამისად.
9.2 ანგარიშსწორება განხორციელდება მიღება-ჩაბარების აქტის გაფორმებისა და საგადასახადო ანგარიშ-
ფაქტურის წარმოდგენიდან (კანონმდებლობით გათვალისწინებულ შემთხვევაში) 10 სამუშაო დღის
განმავლობაში.
9.3 თუკი ანგარიშსწორების განხორციელების ვადის ბოლო დღე ემთხვევა არასამუშაო დღეს, მაშინ
ანგარიშსწორება განხორციელდება მომდევნო სამუშაო დღეს.

10. ხელშეკრულების შესრულების უზრუნველყოფის საბანკო/სადაზღვევო
გარანტია

10.1 ხელშეკრულების შესრულების უზრუნველყოფის მიზნით მიმწოდებელმა ხელშეკრულების
გაფორმებამდე უნდა წარმოადგინოს საბანკო/სადაზღვევო დაწესებულების მიერ გაცემული
ხელშეკრულების უზრუნველყოფის საბანკო/სადაზღვევო გარანტია სახელშეკრულებო ღირებულების 1%-ის
ოდენობით.
10.2 მიმწოდებლის მიერ წარმოდგენილი ხელშეკრულების შესრულების უზრუნველყოფის
საბანკო/სადაზღვევო გარანტიის მოქმედების ვადა 30 (ოცდაათი) დღით უნდა აღემატებოდეს
ხელშეკრულების მოქმედების ვადას;
10.3 მიმწოდებლის მიერ ხელშეკრულებით გათვალისწინებული ვალდებულებების დარღვევის
შემთხვევაში, მიმწოდებელს საბანკო/სადაზღვევო გარანტიით გათვალისწინებული თანხა არ დაუბრუნდება;
10.4 მიმწოდებლის მიერ ხელშეკრულებით ნაკისრი ვალდებულების სრულად შესრულების შემდეგ
შემსყიდველი, მიმწოდებლის მოთხოვნის შემთხვევაში, უზრუნველყოფს ხელშეკრულების შესრულების
უზრუნველყოფის საბანკო/სადაზღვევო გარანტიის დაბრუნებას;
10.5 მიმწოდებლისაგან დამოუკიდებელი მიზეზების გამო ხელშეკრულების შეწყვეტის შემთხვევაში,
შესყიდველი მიმწოდებლის მოთხოვნისთანავე უზრუნველყოფს ხელშეკრულების შესრულების
უზრუნველყოფის საბანკო/სადაზღვევო გარანტიის დაბრუნებას.



11. ხელშეკრულების შესრულების შეფერხება

11.1 თუ ხელშეკრულების შესრულების პროცესში მხარეები წააწყდებიან რაიმე ხელშემშლელ გარემოებებს,
რომელთა გამო ფერხდება ხელშეკრულების პირობების შესრულება, ამ მხარემ დაუყოვნებლივ უნდა
გაუგზავნოს მეორე მხარეს წერილობითი შეტყობინება შეფერხების ფაქტის, მისი შესაძლო ხანგრძლივობის და
გამომწვევი მიზეზების შესახებ. შეტყობინების მიმღებმა მხარემ, რაც შეიძლება მოკლე დროში უნდა აცნობოს
მეორე მხარეს მის მიერ მიღებული გადაწყვეტილება აღნიშნულ გარემოებებთან დაკავშირებით.
11.2 იმ შემთხვევაში, თუ ხელშეკრულების პირობების შესრულების შეფერხების გამო მხარეები შეთანხმდებიან
ხელშეკრულების პირობების შესრულების ვადის გაგრძელების თაობაზე, ეს გადაწყვეტილება უნდა
გაფორმდეს ხელშეკრულებაში ცვლილების შეტანის გზით, ხელშეკრულების მე-10 მუხლის შესაბამისად.

12. საგარანტიო ვადა

12.1 გარანტია ვრცელდება ზემოაღნიშნული შესყიდვის ობიექტზე სრულად, ასევე მის ნებისმიერ ნაწილზე.
გარანტიის ფარგლებში შემსყიდველს უფლება უნდა ქონდეს არსებული აპარატურის პროგრამული უზრუნველყოფის
ახალი ვერსიების (Firmware; IOS) გადმოწერის საშუალება.
12.2 გარანტიის მოქმედების პერიოდში ქსელური აპარატურის ნებისმიერი ნაწილის დაზიანების შემთხვევაში, თუ
შეუძლებელია მისი შეკეთება, მიმწოდებელი ვალდებულია ისინი ჩაანაცვლოს მისი ექვივალენტი ან ყველა
კომპონენტით უკეთესი ნაწილებით. აპარატურის ადმინისტრირებას უზრუნველყოფს შემსყიდველის ტექნიკური
პერსონალი, მიმწოდებელი ვალდებულია სატელეფონო ან წერილობითი კონსულტაცია გაუწიოს შემსყიდველის
უფლებამოსილ პირებს აპარატურასთან დაკავშირებულ საკითხებზე.
12.3 საგარანტიო მომსახურების პირობები:
ა)პროგრამული კომპონენტის ტექნიკური მომსახურების და ქსელური აპარატურული კომპონენტის საგარანტიო
მომსახურების პერიოდში მიმწოდებელი ვალდებულია დაიცვას საგარანტიო მომსახურების გაწევის ვადები,
რომლებიც წარმოდგენილია დანართი N3-ის ცხრილ N2-ში. მომსახურების გაწევის ვადები დამოკიდებულია
შესაბამის პრიორიტეტზე. პრიორიტეტების მატრიცა წარმოდგენილია დანართი N3-ის ცხრილ N3-ში. ინციდენტის
პრიორიტეტების განსაზღვრა ხდება შემსყიდველის მიერ.
ბ)ინციდენტების აღრიცხვის მიზნით მიმწოდებელი ვალდებულია გამოყოს ინციდენტის რეგისტრაციის
მიზნებისათვის ელექტრონული ფოსტის მისამართი. ინციდენტზე საპასუხო ქმედების და მოგვარებისთვის
დადგენილი ვადის ათვლა იწყება ინციდენტის მიმწოდებლის მიერ გამოყოფილ ელექტრონულ მისამართზე
მიღებიდან. ინციდენტის მიღების, რეგისტრაციის შესახებ ინფორმაცია მიმწოდებელმა უნდა მიაწოდოს
შემსყიდველს. მიმწოდებელი ასევე ვალდებულია ხარვეზის აღმოფხვრისას ზემოაღნიშნული ელექტრონული
მისამართიდან მიაწოდოს ინფორმაცია შემსყიდველს, აღნიშნული ინფორმაციის სააგენტოს საკონტაქტო
ელექტრონულ ფოსტაზე (სააგენტოს საკონტაქტო მისამართია servicedesk@sda.gov.ge)
12.4 ინციდენტის მიღების დადასტურების დროსა და ინციდენტზე რეაგირების დროს შორის სხვაობით
გამოითვლება ინციდენტის მოგვარებისათვის დახარჯული მაქსიმალური დრო.
12.5 საგარანტიო პერიოდში ქსელური აპარატურის (რომელზეც ვრცელდება ლიცენზიის მოქმედება) ნებისმიერი
კომპონენტის დაზიანებული ნაწილის ჩანაცვლება უნდა მოხდეს გონივრულ ვადაში, თუმცა იგი არ უნდა
აღემატებოდეს 10 დღეს, ამ შემთხვევაში სერვისის მხარდაჭერის პირობებზე არ მოქმედებს ცხრილი #2-ში მოცემული
„გადაწყვეტის მაქსიმალური დროის“ ვადები.
12.6 მიმწოდებელი ვალდებულია ინციდენტის შეფასების შემდეგ, ზემოთდადგენილი კომუნიკაციის ფორმის
შესაბამისად დაადასტუროს შემსყიდველს ნაწილის შეცვლის აუცილებლობა წერილობითი ფორმით. 10 დღიანი
ვადის ათვლა დაიწყება მიმწოდებლის მიერ წერილობითი დადასტურებიდან.
12.7 შემსყიდველი ვალდებულია საჭიროების შემთხვევაში უზრუნველყოს მიმწოდებლის წარმომადგენლების
დაშვება აპარატურის განთავსების ადგილზე.



13. ხელშეკრულების პირობების შეუსრულებლობა

13.1. თუ მიმწოდებელი: არ ასრულებს ან არაჯეროვნად ასრულებს ხელშეკრულებით ნაკისრ
ვალდებულებებს, ან სისტემატიურად და/ან უხეშად არღვევს ხელშეკრულების პირობებს, შემსყიდველი
წერილობით აფრთხილებს მიმწოდებელს დაიცვას ხელშეკრულების პირობები;
13.2. თუ მიმწოდებელი გაფრთხილების (შემსყიდველის მიერ მითითებულ გონივრულ ვადაში) შემდეგაც არ
ასრულებს ნაკისრ ვალდებულებებს, შემსყიდველს უფლება აქვს ცალმხრივად შეწყვიტოს ხელშეკრულების
მოქმედება; ასევე დააკისროს ხელშეკრულებით გათვალისწინებული ვალდებულებების შეუსრულებლობით
გამოწვეული ზიანის ანაზღაურება საქართველოში მოქმედი კანონმდებლობით გათვალიწინებული წესის
შესაბამისად;
13.3. შემსყიდველს უფლება აქვს ცალმხრივად შეწყვიტოს ხელშეკრულების მოქმედება აგრეთვე:
ა) თუ შემსყიდველისათვის ცნობილი გახდა, რომ მისგან დამოუკიდებელი მიზეზების გამო იგი ვერ
უზრუნველყოფს ხელშეკრულებით ნაკისრი ვალდებულებების შესრულებას;
ბ) მიმწოდებლის გაკოტრების შემთხვევაში;
გ) საქართველოს კანონმდებლობით გათვალისწინებულ სხვა შემთხვევებში;
13.4. მხარეებს ხელშეკრულებით გათვალისწინებული ვადების დარღვევის შემთხვევაში დაეკისრებათ
პირგასამტეხლო ყოველ ვადაგადაცილებულ დღეზე შეუსრულებელი ვალდებულების ღირებულების 0,1%-
ის ოდენობით;
13.5. თუ ვადაგადაცილებული დღეების რაოდენობა აღემატება 20 (ოცი) დღეს, შემსყიდველი იტოვებს
უფლებას ცალმხრივად შეწყვიტოს ხელშეკრულება და მიმწოდებელს დააკისროს პირგასამტეხლო
ხელშეკრულების ჯამური ღირებულების 5%-ის ოდენობით.
13.6. საჯარიმო სანქციის გადახდა არ ათავისუფლებს მიმწოდებელს ძირითადი ვალდებულებების
შესრულებისაგან.
13.7 პირგასამტეხლოს გამოთვლისას არ გამოიანგარიშება ინსპექტირებისთვის გახარჯული დრო.
13.8 გამოვლენილი დეფექტის აღმოფხვრასთან დაკავშირებით (მიმდინარე და ასევე უკვე შესრულებული
ეტაპების მიხედვით) ინსპექტირების ჯგუფის მიერ თავდაპირველად განსაზღვრულ და ,,შემსყიდველთან’’
შეთანხმებულ ვადაზე არ ვრცელდება საჯარიმო სანქციები.

14. დავების გადაწყვეტა

14.1 ხელშეკრულების შესრულების პროცესში მხარეთა შორის წარმოქმნილი უთანხმოება წყდება
მოლაპარაკების გზით.

14.2 თუ ასეთი მოლაპარაკების დაწყებიდან 5 (ხუთი) დღის განმავლობაში შემსყიდველი და მიმწოდებელი
ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის გადაწყვეტის მიზნით
შეუძლია დადგენილი წესის შესაბამისად მიმართოს საქართველოს სასამართლოს.



15. ხელშეკრულების შეწყვეტა

15.1 ხელშეკრულების მხარე უფლებამოსილია ცალმხრივად შეწყვიტოს წინამდებარე ხელშეკრულების
მოქმედება, და მოითხოვოს ხელშეკრულებით გათვალისწინებული ვალდებულებების შეუსრულებლობით
გამოწვეული ზიანის ანაზღაურება საქართველოს კანონმდებლობის შესაბამისად თუ მეორე მხარე არ
ასრულებს ან არაჯეროვნად ასრულებს ხელშეკრულებით ნაკისრ ვალდებულებებს, მას შემდეგ რაც
შემსყიდველის მიერ განესაზღვრება გონივრული პერიოდი გამოსასწორებლად;
15.2 ხელშეკრულების ცალკეული პირობების მოქმედების შეწყვეტა არ ათავისუფლებს მიმწოდებელს
ხელშკრულებით განსაზღვრული ვალდებულებების შესრულებისაგან.
15.3 ხელშეკრულება აგრეთვე შეიძლება შეწყდეს მხარეთა წერილობითი შეთანხმების საფუძველზე.
15.4 თუ მიმწოდებელი ვერ წარმოადგენს წინამდებარე ხელშეკრულების 4.1 პუნქტის ,,ზ“ ქვეპუნქტით
გათვალისწინებული დოკუმენტს.

16. ხელშეკრულების მოქმედების ვადა

წინამდებარე ხელშეკრულება ძალაში შედის ხელშეკრულების თავში მითითებული თარიღიდან და
მოქმედებს 2019 წლის 31 დეკემბრის ჩათვლით ჩათვლით.

17. ფორს-მაჟორი

17.1 წინამდებარე ხელშეკრულების დამდები რომელიმე მხარის მიერ ხელშეკრულების პირობების
შეუსრულებლობა არ გამოიწვევს საჯარიმო სანქციების გამოყენებას, თუ ხელშეკრულების შესრულების
შეფერხება ან მისი ვალდებულებების შეუსრულებლობა გამოწვეულია ფორს-მაჟორული მდგომარეობით.
17.2 ამ მუხლის მიზნებისათვის „ფორს-მაჟორი“ ნიშნავს მხარეებისათვის გადაულახავ და მათი
კონტროლისაგან დამოუკიდებელ გარემოებებს, რომლებიც არ არიან დაკავშირებულნი შემსყიდველის ან/და
მიმწოდებლის შეცდომებსა და დაუდევრობასთან, და რომლებსაც გააჩნიათ წინასწარ გაუთვალისწინებელი
ხასიათი. ასეთი გარემოება შეიძლება გამოწვეული იქნეს ომით ან სტიქიური მოვლენებით, ეპიდემიით,
კარანტინით, საქონლის მიწოდებაზე ემბარგოს დაწესებით, საბიუჯეტო ასიგნებების მკვეთრი შემცირებით
და სხვა.
17.3 მხარემ, რომელსაც შეექმნა ფორს-მაჟორული გარემოება, დაუყოვნებლივ წერილობით უნდა აცნობოს
მეორე მხარეს შექმნილი გარემოების და მისი სავარაუდო აღმოფხვრის ვადის შესახებ, წინააღმდეგ
შემთხვევაში იგი არ თავისუფლდება ხელშეკრულების პირობების სრული ან ნაწილობრივი
შეუსრულებლობით გამოწვეული პასუხისმგებლობისგან.



18. სხვა პირობები

18.1 მხარეები აუნაზღაურებენ ერთმანეთს მიყენებულ ზარალს საქართველოს კანონმდებლობის შესაბამისად.
18.2 არც ერთ მხარეს არა აქვს უფლება გადასცეს მესამე პირს თავისი უფლებები და მოვალეობები, მეორე
მხარის წერილობითი თანხმობის გარეშე.
18.3 ხელშეკრულება შედგენილია ქართულ ენაზე, ორ ეგზემპლარად, რომელთაგან თითოეულს აქვს
თანაბარი იურიდიული ძალა და ინახება ხელმომწერ მხარეებთან (ერთი ეგზემპლარი მიმწოდებელთან,
ხოლო ერთი შემსყიდველთან). ხელშეკრულებასთან დაკავშირებული ნებისმიერი მიმოწერა შესრულებული
უნდა იყოს ქართულ ენაზე.
18.4 ხელშეკრულებში ცვლილებების შეტანა შესაძლებელია მხარეთა მიერ წერილობითი შეთანხმების
საფუძველზე, რაც წარმოადგენს ხელშეკრულების განუყოფელ ნაწილს.

19. მხარეთა რეკვიზიტები

შემსყიდველი მიმწოდებელი
სახელმწიფო სერვისების შპს „იუჯითი“
განვითარების სააგენტო თბილისი, ჭავჭავაძის 17ა
მის: ქ. თბილისი ა.წერეთლის გამზირი #67ა BIC კოდი: BAGAGE22
სახელმწიფო ხაზინა ა/ა GE88BG0000000261644601
BIC კოდი: TRESGE22 ს/კოდი: 204892964
ა/ა GE24NB0330100200165022 შპს „იუჯითის“ დირექტორი
ს/კოდი: 202307404
სააგენტოს მხარდაჭერის
დეპარტამენტის დირექტორი ერმილე სულაძე
ნინო ინწკირველი



დანართი №1

ტექნიკური დავალება

სერვისების განვითარების სააგენტოს მონაცემთა დამუშავების ძირითადი და სარეზერვო ცენტრების ქსელის
ინფრასტრუქტურის საწარმო გარემოში ფუქნციონირებს სამი ცალი Cisco Firepower 4110 NGFW, რომელთა
სერიული ნომრებია: JMX2142L056 , JMX2142L054 , JMX2142L053. (შემდგომში - "ქსელური აპარატურა".)

შემოთავაზებული პროდუქტი თავსებადი უნდა იყოს დანართი N1-ში მოცემულ ცხრილებში წარმოდგენილ
ტექნიკურ პარამეტრებთან.

ცხრილი №1

N შესყიდვის ობიექტის აღწერილობა რაოდენობა
1 არსებული Cisco Firepower 4110 NGFW (Cisco FPR4110-NGFW-K9),

სერიული ნომრებით JMX2142L056 , JMX2142L054 , JMX2142L053
შემდეგი ლიცენზიების მოწოდება:
 უნდა იყოს წარმოდგენილი IPS ფუნქციონალი მინიმუმ 3

წლიანი მოქმედების პერიოდით და განახლებების
გადმოწერის შესაძლებლობით;

 IPS ფუნქციონალს უნდა მოყვებოდეს მინიმუმ 30000 Rule-ი;
 სამომავლოდ შესაძლებელი უნდა იყოს Advanced Malware

Protection-ის გააქტიურება ლიცენზიის დამატებით;
 მართვის ცენტრალიზირებუი მოდული, რომელიც

ინსტალაცია შესაძლებელი უნდა იყოს სააგენტოს არსებულ
ვირტუალურ გარემოში, VMware 6.5/6.7 ბაზაზე;

 აღნიშნული მართვის მოდულს უნდა ქონდეს
შესაძლებლობა რომ მართოს მინიმუმ 4 ცალი ფაირვოლი;

 3 წლიანი Smart Net რაც მოიცავს მწარმოებლის საიტიდან
ოპერაციული სისტემის განახლებების გადმოწერის
შესაძლებლობას, მწარმოებლის ტექნიკურ გუნდთან
კავშირის შესაძლებლობას და დაზიანებული აპარატურის 5
სამუშაო დღეში შეცვლის შესაძლებლობას.

3 ცალი

ცხრილი №2 - საგარანტიო მომსახურების გაწევის ვადები

პრიორიტეტი საპასუხო ქმედების
დრო

გადაწყვეტის
მაქსიმალური დრო

მხარდაჭერის დრო

პრიორიტეტი 1 1 საათი ნაკლები არაუმეტეს 3 საათი 24 x 7

პრიორიტეტი 2 1 საათი ნაკლები არაუმეტეს 6 საათი 24 x 7

პრიორიტეტი 3 2 საათი ნაკლები არაუმეტეს 1 სამუშაო
დღე

სამუშაო საათები
09.00-18.00, ორშაბათი



- პარასკევი

პრიორიტეტი 4 4 საათი ნაკლები არაუმეტეს 3 სამუშაო
დღე

სამუშაო საათები
09.00-18.00, ორშაბათი
- პარასკევი

ცხრილი №3. პრიორიტეტების მატრიცა

გავლენა
გადაუდებლობა

სასწრაფო მაღალი საშუალო დაბალი

სააგენტოზე I პრიორიტეტი I პრიორიტეტი
II
პრიორიტეტი

III
პრიორიტეტი

აპარატურის მიერ
მხარდაჭერილ 50%
ბიზნეს პროცესებზე

I პრიორიტეტი II პრიორიტეტი
III
პრიორიტეტი

IV
პრიორიტეტი

აპარატურის მიერ
მხარდაჭერილ 20-50%
ბიზნეს პროცესებზე

II პრიორიტეტი II პრიორიტეტი
III
პრიორიტეტი

IV
პრიორიტეტი

აპარატურის მიერ
მხარდაჭერილ 20%-
მდე ბიზნეს
პროცესებზე

III პრიორიტეტი
III
პრიორიტეტი

IV
პრიორიტეტი

IV
პრიორიტეტი

შემსწყიდველის მიერ ინციდენტის დადგომამდე იდენტიფიცირებული საფრთხეები, რომელმაც შესაძლებელია
გამოიწვიოს ინციდენტი, მომწოდებლის მიერ მხარდაჭერილი უნდა იყოს მე-4 პრიორიტეტისათვის დადგენილი
ვადებში.



დანართი №2

ფასების ცხრილი

პრეტენდენტის დასახელება: შპს „იუ-ჯი-თი

# შესყიდვის ობიექტი

მწარმოებელი
კომპანია

და
მწარმოებლის მიერ

მინიჭებული სრული
დასახელება- ვერსია

რაოდენობა,
ცალი

ერთეულის ღირ-ბა
(ლარი)

საერთო
ღირებულება

(ლარი)

1 Cisco Firepower 4110
NGFW, ლიცენზია: 3
წლიანი IPS
ფუნქციონალი,
მართვის მოდული და
SmartNet

Cisco
L-FPR4110T-T= Cisco
FPR4110 Threat Defense
Threat Protection License
L-FPR4110T-T-3Y Cisco
FPR4110 Threat Defense
Threat Protection 3Y
Subs
CON-SNT-FPR4110N
Cisco Firepower 4110
NGFW Appliance, 1U, 2
x NetMod Bays 3 Year

3 97,371.00 292,113.00

პრეტენდენტის ხელმოწერა

შენიშვნა: პრეტენდენტის მიერ წარმოდგენილი სატენდერო წინადადების ფასი უნდა მოიცავდეს როგორც შესყიდვის
ობიექტის (თანმდევი მომსახურებით) ღირებულებას, ასევე ხელშეკრულების შესრულებასთან დაკავშირებით
მიმწოდებლის მიერ გაწეულ ყველა ხარჯს და საქართველოს კანონმდებლობით გათვალისწინებულ გადასახადებს (მათ
შორის დღგ-ს).



დანართი №3

ცხრილი №2 - საგარანტიო მომსახურების გაწევის ვადები

პრიორიტეტი საპასუხო ქმედების
დრო

გადაწყვეტის
მაქსიმალური დრო

მხარდაჭერის დრო

პრიორიტეტი 1 1 საათი ნაკლები არაუმეტეს 3 საათი 24 x 7

პრიორიტეტი 2 1 საათი ნაკლები არაუმეტეს 6 საათი 24 x 7

პრიორიტეტი 3 2 საათი ნაკლები არაუმეტეს 1 სამუშაო
დღე

სამუშაო საათები
09.00-18.00, ორშაბათი
- პარასკევი

პრიორიტეტი 4 4 საათი ნაკლები არაუმეტეს 3 სამუშაო
დღე

სამუშაო საათები
09.00-18.00, ორშაბათი
- პარასკევი

ცხრილი №3. პრიორიტეტების მატრიცა

გავლენა
გადაუდებლობა

სასწრაფო მაღალი საშუალო დაბალი

სააგენტოზე I პრიორიტეტი I პრიორიტეტი
II
პრიორიტეტი

III
პრიორიტეტი

აპარატურის მიერ
მხარდაჭერილ 50%
ბიზნეს პროცესებზე

I პრიორიტეტი II პრიორიტეტი
III
პრიორიტეტი

IV
პრიორიტეტი

აპარატურის მიერ
მხარდაჭერილ 20-50%
ბიზნეს პროცესებზე

II პრიორიტეტი II პრიორიტეტი
III
პრიორიტეტი

IV
პრიორიტეტი

აპარატურის მიერ
მხარდაჭერილ 20%-
მდე ბიზნეს
პროცესებზე

III პრიორიტეტი
III
პრიორიტეტი

IV
პრიორიტეტი

IV
პრიორიტეტი

შემსწყიდველის მიერ ინციდენტის დადგომამდე იდენტიფიცირებული საფრთხეები, რომელმაც შესაძლებელია
გამოიწვიოს ინციდენტი, მომწოდებლის მიერ მხარდაჭერილი უნდა იყოს მე-4 პრიორიტეტისათვის დადგენილი
ვადებში.

დანართი №4
საბანკო გარანტია

